ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԱՌԱՆՁԻՆ ՏԵՍԱԿԻ ԳՅՈՒՂԱՏՆՏԵՍԱԿԱՆ ԱՊՐԱՆՔՆԵՐԻ ՆԿԱՏՄԱՄԲ ՍԱԿԱԳՆԱՅԻՆ ՔՎՈՏԱ ԿԻՐԱՌԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	[bookmark: _Hlk88664691]1․ ՀՀ ֆինանսների նախարարություն
	18․09․2024թ․

	
	№ 01/2-1/19468-2024

	Ս.թ. սեպտեմբերի 2-ի Ձեր թիվ 01/17484-2024 գրությամբ ներկայացված՝ Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու, ներմուծման կարգը, մեկանգամյա և գլխավոր լիցենզիաների ձևերը հաստատելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է

	[bookmark: _Hlk88664852]2. ՀՀ պետական եկամուտների կոմիտե 
	09.09.2024թ․

	
	№ 01/3-2/57132-2024

	«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու,  ներմուծման կարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
Եվրասիական տնտեսական հանձնաժողովի կոլեգիայի 20.08.2024թ. N 99 որոշման 2-րդ կետը հաշվի առնելով` առաջարկում ենք վերը նշված նախագծի 2-րդ կետի 1-ին ենթակետում «անդամ պետություններից ծագող կամ ներմուծվող» բառերը փոխարինել «անդամ պետությունների ծագում ունեցող և ներմուծվող» բառերով։
	





Ընդունվել է





	3. ՀՀ մրցակցության պաշտպանության հանձնաժողով
	18.09.2024թ․

	
	№ 1091-2024

	«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու, ներմուծման կարգը, մեկանգամյա և գլխավոր լիցենզիաների ձևերը հաստատելու մասին» Կառավարության որոշման նախագծի (այսուհետ նաև՝ Նախագիծ) վերաբերյալ, ի լրումն Մրցակցության պաշտպանության հանձնաժողովի (այսուհետ նաև՝ Հանձնաժողով) 2024 թվականի սեպտեմբերի 11-ի թիվ ԳԳ-1062 գրության,  հայտնում ենք հետևյալը․
1. [bookmark: _Hlk177046498]Նախագծի 1-ին կետով հաստատված N 1 հավելվածի (այսուհետ նաև՝ Հավելված) «Արտաքին տնտեսական գործունեության մասնակիցների միջև առանձին տեսակի գյուղատնտեսական ապրանքների՝ «Հայաստանի Հանրապետություն ներմուծման թույլատրելի ծավալի բաշխումը» վերտառությամբ գլխի 19-րդ կետով սահմանվում է, որ սույն կարգի 18-րդ կետով սահմանված տեղեկատվությունը ամփոփելուց հետո լիազոր մարմնի կողմից տրամադրվում է Մրցակցության պաշտպանության հանձնաժողովին՝ ներկայացված փաստացի տվյալների հիմնավորվածության, իսկ հակառակ պարագայում՝ համապատասխան պատժամիջոցների կիրառման հարցերի քննարկման նպատակով։
Այսպես, «Տնտեսական մրցակցության պաշտպանության մասին» օրենքի (այսուհետ նաև՝ Օրենք) 36-րդ հոդվածի 1-ին մասի համաձայն՝ Հանձնաժողովն իր գործունեությունն իրականացնում է Սահմանադրությանը, սույն օրենքին և այլ իրավական ակտերին համապատասխան և իր գործառույթներն ու լիազորություններն իրականացնելիս ինքնուրույն է:
Հիմք ընդունելով Սահմանադրության 6-րդ հոդվածը և ելնելով վերոնշյալ կարգավորումներից՝ կարելի է արձանագրել, որ Հանձնաժողովը որպես Սահմանադրությամբ նախատեսված ինքնավար մարմին, իր գործունեությունն իրականացնում է՝ հիմնվելով Սահմանադրության, «Տնտեսական մրցակցության պաշտպանության մասին» օրենքի և այլ իրավական ակտերի կարգավորումների վրա։
Հանձնաժողովի գործառույթներն ու լիազորությունները ևս սահմանվում են Օրենքով։
Հաշվի առնելով վերոգրյալը՝ հարկ է արձանագրել, որ Հանձնաժողովին տնտեսավարող սուբյեկտների կողմից պետական մարմիններին ներկայացված տեղեկատվության օրինականությունը և հիմնավորվածությունը ստուգելու լիազորություն Օրենքով վերապահված չէ։ Ավելին, իր լիազորությունների սահմաններում Հանձնաժողովը չունի որևէ իրավասություն տնտեսավարող սուբյեկտների կողմից այլ պետական մարմիններին ներկայացված տեղեկատվության ոչ արժանահավատ կամ ոչ հավաստի լինելու դեպքում պատասխանատվության միջոց կիրառելու համապատասխան սուբյեկտի նկատմամբ։
Հետևաբար, պարզ չէ, թե որն է տեղեկատվությունը Հանձնաժողովին ներկայացնելու նպատակը, և Հանձնաժողովի որ լիազորության իրականացմանն է ուղղված։ 
Հաշվի առնելով վերոգրյալը՝ առաջարկում ենք հանել համապատասխան կարգավորումը։


	Ընդունվել է

	2. Հավելվածի «Ներմուծման լիցենզիա ստանալու համար անհրաժեշտ փաստաթղթերը» վերտառությամբ գլխի 29-րդ կետի համաձայն՝ չի թույլատրվում տրամադրված լիցենզիաների մեջ փոփոխություններ կատարել, այդ թվում՝ տեխնիկական բնույթի:
Սույն կարգավորման կապակցությամբ առաջարկում ենք քննարկել տրամադրված լիցենզիայում փոփոխություն կատարելու նպատակահարմարությունը ոչ էական թերությունների (վրիպակներ, ոչ իրավաբանական անճշտություններ, տեխնիկական սխալներ և նման այլ բացթողումներ) առկայության դեպքում։
Նշյալի համատեքստում հատկանշական է, որ «Լիցենզավորման մասին» օրենքի 29-րդ հոդվածի 4-րդ մասը սահմանում է, որ լիցենզիա ստանալու հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության, ինչպես նաև փաստաթղթերը թերի լինելու դեպքում լիցենզավորող մարմինը դրանք հայտնաբերելու պահից 2 աշխատանքային օրվա ընթացքում առաջարկում է հայտատուին 5 աշխատանքային օրվա ընթացքում վերացնել թերությունները:
Խնդրում ենք Նախագծի հետագա շրջանառության ընթացքում հիմք ընդունել Հանձնաժողովի՝ սույն գրությամբ ներկայացված դիրքորոշումը։
	Չի ընդունվել
Համաձայն Եվրասիական տնտեսական հանձնաժողովի Խորհրդի 2023թ․ նոյեմբերի 24-ի թիվ 125 որոշման II բաժնի 17-րդ կետի՝ «Տրամադրված (ձևակերպված) լիցենզիաների մեջ փոփոխությունների, այդ թվում՝ տեխնիկական բնույթի փոփոխությունների կատարում, չի թույլատրվում», ուստի ՀՀ Սահմանադրության 5-րդ հոդվածի 3-րդ մասի համաձայն՝ «Հայաստանի Հանրապետության վավերացրած միջազգային պայմանագրերի և օրենքների նորմերի միջև հակասության դեպքում կիրառվում են միջազգային պայմանագրերի նորմերը»:


	4. ՀՀ արդարադատության նախարարություն
	18․09․2024թ․

	
	№ 01/2-1/19468-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ ՆԵՐՄՈՒԾՎՈՂ ԱՌԱՆՁԻՆ ՏԵՍԱԿԻ ԳՅՈՒՂԱՏՆՏԵՍԱԿԱՆ ԱՊՐԱՆՔՆԵՐԻ ՆԿԱՏՄԱՄԲ ՍԱԿԱԳՆԱՅԻՆ ՔՎՈՏԱ ԿԻՐԱՌԵԼՈՒ, ՆԵՐՄՈՒԾՄԱՆ ԿԱՐԳԸ, ՄԵԿԱՆԳԱՄՅԱ ԵՎ ԳԼԽԱՎՈՐ ԼԻՑԵՆԶԻԱՆԵՐԻ ՁԵՎԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	
«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու մասին, ներմուծման կարգը, մեկանգամյա և գլխավոր լիցենզիաների ձևերը հաստատելու մասին» Հայաստանի Հանրապետության կառավարության որոշման նախագծի հավելված 2-ի 29-րդ կետում «20-րդ» բառն անհրաժեշտ է փոխարինել «19-րդ» բառով՝ նկատի ունենալով, որ պահանջվող փաստաթղթերը սահմանված են 19-րդ կետով:
	Ընդուվել է



